
	1.“Нутгийн удирдлагын дэд хорооны 2022 оны хаврын ээлжит чуулганы хугацаанд хэрэгжүүлэх ажлын ерөнхий төлөвлөгөө батлах тухай” Дэд хорооны тогтоолын төсөл 

Монгол Улсын Их Хурлын 2022 оны хаврын ээлжит чуулганы
Нутгийн удирдлагын дэд хорооны 

04 дүгээр сарын 13-ны өдөр /Лхагва гараг/-ийн 
хуралдааны товч тэмдэглэл

Нутгийн удирдлагын дэд хорооны дарга Ё.Баатарбилэг ирц, хэлэлцэх асуудлын дарааллыг танилцуулж, хуралдааныг даргалав.
Хуралдаанд ирвэл зохих 5 гишүүнээс 3 гишүүн хүрэлцэн ирж, 60.0 хувийн ирцтэйгээр хуралдаан 13 цаг 10 минутад Төрийн ордны “Жанжин Д.Сүхбаатар” танхимд эхлэв.
Тасалсан: Ж.Батсуурь, Г.Ганболд.
Нэг.“Нутгийн удирдлагын дэд хорооны 2022 оны хаврын ээлжит чуулганы хугацаанд хэрэгжүүлэх ажлын ерөнхий төлөвлөгөө батлах тухай” Дэд хорооны тогтоолын төсөл 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Дэд хорооны дарга Ё.Баатарбилэг тогтоолын төслийг танилцуулав.

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.
 
Ё.Баатарбилэг: Дэд хорооны тогтоолын төслийг батлах санал хураалт явуулъя.

Зөвшөөрсөн:
 3


Татгалзсан:
            0


Бүгд:

            3


100 хувийн саналаар Дэд хорооны тогтоол батлагдлаа.

Дэд хорооны хуралдаанаар 1 асуудал хэлэлцэв.

Хуралдаан 03 минут үргэлжилж, 5 гишүүнээс 3 гишүүн хүрэлцэн ирж, 60.0 хувийн ирцтэйгээр 13 цаг 13 минутад өндөрлөв.

Тэмдэглэлтэй танилцсан: 


НУТГИЙН УДИРДЛАГЫН 


ДЭД ХОРООНЫ ДАРГА 




   Ё.БААТАРБИЛЭГ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ 


ХӨТЛӨХ АЛБАНЫ ШИНЖЭЭЧ                                      Д.УЯНГА




МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
НУТГИЙН УДИРДЛАГЫН ДЭД ХОРООНЫ 

04 ДҮГЭЭР САРЫН 13-НЫ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ё.Баатарбилэг: 4 сарын 15-ны өдрийн Нутгийн, 13-ны өдрийн Нутгийн удирдлагын дэд хорооны хуралдаан эхэлж байна. Гишүүдийн ирц хүрсэн тул хурлаа эхэлье. Хурлаар хэлэлцэх асуудал хаврын чуулганы хугацаан дахь дэд хорооны ажлын төлөвлөгөө хэлэлцэнэ. Хэлэлцэх асуудалтай холбоотой саналтай гишүүн байна уу? Үг санал алга байна. Хэлэлцэх асуудалд оръё. Дэд хорооны ажлын төлөвлөгөө байгаа. 
Дэд хорооны ажлын төлөвлөгөө дээр өмнө өмнөх удаагийнх шиг бас Нутгийн удирдлагын дэд хороо, аймаг, нийслэл, сум, дүүргийн иргэдийн Төлөөлөгчдийн Хурлын төлөөлөгч, хүүхэд хамгааллын асуудлаар чиг үүргийн байгууллагуудтай хамтын ажиллагаа, хэлэлцүүлэг, сургалтууд байгаа. Мөн Нэгжийн хуулийн шинэчилсэн найруулга хэрэгжиж байгаатай холбоотой хэрэгжүүлэх, бэлтгэл ажил хангахтай холбоотой Их Хурлын дөчин тавдугаар тогтоолын хэрэгжилтийг хангах талаар холбогдох хуулийн төсөлд саналаа өгч ажиллана гэсэн нэг ажил байгаа. Дэд хорооны эрхлэх асуудлын хүрээнд шаардлагатай шалгалт, судалгааг холбогдох мэдээлэл авах, Байнгын хорооны хуралдаанд асуудал хэлэлцүүлэх асуудал байна. Мөн одоо Нутгийн удирдлагын холбоо, баг, сумын холбоо, төрийн бус байгууллагуудын удирдлагуудтай уулзалт зохион байгуулна. Бусад арга хэмжээ гэсэн юм байгаа. Мөн энэ дээр нутгийн өөрөө удирдах байгууллага 100 жилд зориулсан номын номыг хэвлэх асуудал байгаа. 
Эдгээр асуудлууд энэ хаврын чуулганы хугацаанд хэрэгжүүлэхээр төлөвлөсөн байна. Ингээд хаврын чуулганы хугацаанд Нутгийн удирдлагын дэд хорооноос хэрэгжүүлэх ажлын төлөвлөгөөтэй холбоотой асуулт байна уу? Асуулт байхгүй байна. Санал байна уу? Санал байхгүй байна. Тэгвэл Нутгийн удирдлагын дэд хорооны ажлын төлөвлөгөө батлах тогтоолын төсөл та бүхэнд танилцуулъя. 
Монгол Улсын Их Хурлын дэд хорооны тогтоол. Нутгийн удирдлагын дэд хорооны 22 оны хаврын ээлжит чуулганы хугацаанд хэрэгжүүлэх ажлын ерөнхий төлөвлөгөө батлах тухай. Монгол Улсын Их Хурлын тухай хуулийн хорин наймдугаар зүйлийн 28.4 дэх хэсгийг үндэслэн Нутгийн удирдлагын дэд хорооноос тогтоох нь:

1.Дэд хорооноос 2022 оны хаврын ээлжит чуулганы хугацаанд хэрэгжүүлэх ажлын ерөнхий төлөвлөгөөг хавсралтаар баталсугай.

2.Энэ тогтоолыг баталсан өдрөөс эхлэн дагаж мөрдсүгэй. Дэд хорооны дарга гэсэн тогтоолын төсөл байна. Тогтоолын төсөлтэй холбоотой асуулт санал байна уу? Алга байна. Тогтоолын төслийг баталъя гэсэн саналын томьёоллоор санал хураалт явуулъя. Санал хураалт гишүүдээ. Тогтоол батлагдлаа. Гишүүдэд баярлалаа. Дэд хорооны хурал өндөрлөлөө.
ДУУНЫ БИЧЛЭГЭЭС ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ БУУЛГАЖ,
ХЯНАСАН: ШИНЖЭЭЧ

                                                  Д.УЯНГА

